
Hér með sendist útskrift úr fundargerð borgarstjórnar frá 19.11.2024 varðandi eftirfarandi 
mál: 

Tillaga borgarfulltrúa Sjálfstæðisflokks um um að ráðist verði í tafarlausar 
neyðaraðgerðir til að bæta umferðaröryggi við gatnamót Sæbrautar og 
Kleppsmýrarvegar

Lögð fram að nýju tillaga borgarfulltrúa Sjálfstæðisflokksins um bætt umferðaröryggi við 
gatnamót Sæbrautar og Kleppsmýrarvegar, sbr. 10. lið fundargerðar borgarstjórnar frá 
1. október 2024 og 8. lið fundargerðar borgarstjórnar frá 15. október sl.

- Kl. 17:43 víkur Líf Magneudóttir af fundinum og Stefán Pálsson tekur sæti.

Samþykkt að vísa tillögunni til meðferðar umhverfis- og skipulagsráðs.

Borgarfulltrúi Flokks fólksins leggur fram svohljóðandi bókun:

Þessi tillaga, að ráðist verði í tafarlausar neyðaraðgerðir til að bæta umferðaröryggi 
við gatnamót Sæbrautar og Kleppsmýrarvegar, er mjög í anda þess sem Flokkur 
fólksins hefur verið að segja og skrifa að undanförnu, þar á meðal að setja þarna upp 
snjallstýringu á umferðarljósum og snjallgangbraut sem skynjar aðstæður, 
umferðarflæði og gangandi og hjólandi vegfarendur. Flokkur fólksins styður því 
þessa tillögu. Þetta klukkukerfi Reykjavíkurborgar er ekki snjallkerfi enda þótt 
meirihlutinn vilji láta sem svo sé.

